
ᐊᐣᑌᕑᐃᔪ ᐃᐡᑯᑌᐃᐧ ᐅᑕᐱᑕᒪᑫᐠ ᐅᐃᐧᑕᒪᑫᐃᐧᓂᐊᐧ ᑲᑎᐸᐦᐊᒥᓂᐨ ᐃᐡᑯᑌᓂ 
ᐦᐊᔾᒍᕑᐅ ᐊᐧᐣ ᑭᐁᐧᑎᓄᐠ ᓄᐱᒪᑲᒥᐠ ᐃᐡᑯᓂᑲᓇᐣ ᐃᐡᑯᑌᐃᐧ ᐱᒧᒋᑫᐃᐧᐣ. 

  

ᐦᐊᔾᒍᕑᐅ ᐊᐧᐣ ᑭᐁᐧᑎᓄᐠ ᐃᐡᑯᓂᑲᓇᐣ ᐃᐡᑯᑌᐃᐧ ᐱᒧᒋᑫᐃᐧᐣ ᐅᐃᐧ ᐃᐡᐸᐣᑭᑕᓇᐊᐧ 
ᐃᐦᐃᐁᐧ ᑲᔭᐸᑕᐠ ᐃᐡᑯᑌ. 

ᑭᔭᐱᐨ ᐅᑭᑫᐣᑕᒪᐣ ᐊᓂᐊᒥᒋᑫᐣ. 
    
 ᐦᐊᔾᒍᕑᐅ ᐊᐧᐣ ᑭᐁᐧᑎᓄᐠ ᓄᐱᒪᑲᒥᐠ ᐃᐡᑯᓂᑲᓇᐣ ᐱᒧᒋᑫᐃᐧᐣ ᐃᐦᐃᒪ ᐊᐣᑌᕑᐃᔪ ᐃᐡᑯᑌᐃᐧ ᐅᑕᐱᑕᒪᑫᐠ ᑭᐃᔑ 
ᑲᑫᐧᑌᐊᐧᐠ $0.41 ᒋᑭᐅᐣᒋ ᐃᐡᐸᐣᑭᒋᑫᐊᐧᐨ ᐯᔑᑯ ᑭᓯᐢ ᒋᑎᐸᐦᐃᑫᓂᐨ ᐊᐦᐊᐁᐧᓂᐊᐧᐣ ᑕᐱᐡᑯᐨ ᐯᔑᐠ ᐊᐃᐧᔭ 
ᑲᐅᐊᐧᑲᐦᐃᑲᓂᐠ  ᒋᐃᔑ ᒪᒋᓭᓂᐠ ᒪᑯᑭᓯᓯᐊᐧᐠ 1, 2014. ᑯᑕᑭᔭᐠ ᑲᑎᐸᐦᐃᑫᐊᐧᐨ, ᐊᑎᑲ ᐊᓄᑭᐃᐧᑲᒥᑯᐣ, 
ᑫᐃᐧᓇᐊᐧ ᐊᓯᑕᑭᒪᐊᐧᐠ.  
 
ᐃᐦᐃᐁᐧ ᑲᐃᐧᐣᒋ ᑲᑫᐧᑌᐊᐧᐨ ᒋᐡᐸᑭᐣᑌᓂᐠ ᐃᐡᑯᑌᓂ ᐊᐦᐊᐁᐧ ᔓᓂᔭ ᐸᐦᐸᑲᐣ ᑲᓂᐃᓄᑭᓯᐨ (ᐁᑲᐧ ᐸᐦᐸᑲᐣ ᑫᑯᓇᐣ 
ᑫᑭᐅᐣᒋ ᒥᓄᓭᐠ ᐃᐡᑯᑌ). 
 

ᐊᐦᐊᐁᐧᓂᐊᐧᐠ ᐊᐣᑌᕑᐃᔪ ᐃᐡᑯᑌᐃᐧ ᐅᑕᐱᑕᒪᑫᐠ ᐅᑲᐅᓇᑐᓇᐊᐧ ᒋᑕᓯᐣᒋᑲᓂᐊᐧᐠ 
ᐊᐦᐊᐁᐧᓂᐊᐧᐠ ᐊᐣᑌᕑᐃᔪ ᐃᐡᑯᑌᐃᐧ ᐅᑕᐱᑕᒪᑫᐠ (OEB) ᐅᑲᐅᓇᑐᓇᐊᐧ ᒋᑕᓯᐣᒋᑲᑌᓂᐠ ᐃᐦᐃᐁᐧᓂ ᑲᐃᔑ ᑲᑫᐧᑌᐊᐧᐨ 
ᐊᐁᐧᓂᐊᐧᐠ ᐦᐊᔾᒍᕑᐅ ᐊᐧᐣ ᑭᐁᐧᑎᓄᐠ ᐃᐡᑯᓂᑲᓇᐣ ᐃᐡᑯᑌᐃᐧ ᐱᒧᒋᑫᐃᐧᐣ. ᒋᓇᓇᐣᑕᑭᑫᐣᒋᑲᑌᐠ ᑭᐡᐱᐣ ᐦᐊᔾᒍᕑᐅ ᐊᐧᐣ ᑲᐧᔭᐠ 
ᑲᑭᐊᓄᑲᑕᒧᐊᐧᑫᐧᐣ ᐁᑲᐧ ᑲᑭᐱᒥᓂᔕᐦᐊᒧᐊᐧᑫᐧᐣ ᑲᓇᓇᑕᑭᑫᐣᑕᒧᐊᐧᐨ ᐊᓂᐣ ᑫᑭᐃᓇᑭᒋᑫᐊᐧᐨ ᑲᐃᔑ ᐅᓂᒋᑫᓂᐨ OEB. ᐊᐱ 
ᐃᐡᑲᐧ ᐅᓇᐱᓇᓂᐊᐧᐠ, OEB ᐅᑲᐅᓀᐣᑕᓇᐊᐧ ᐊᓂᐣ ᒥᓂᑯᐠ ᑫᑭᐅᐣᒋ ᐃᐡᐸᐣᑭᒋᑫᐊᐧᐨ.  
 
OEB ᑎᐯᓂᒥᑎᓱᐊᐧᐠ ᐁᑲᐧ ᑲᑭᓇ ᐊᐃᐧᔭᐣ ᐅᐃᐧᒋᐦᐊᐊᐧᐣ. ᓂᑐᓀᐣᑕᒥᐣ ᐊᓂᐣ ᑫᑭᐃᔑ ᒥᓄᓭᐊᐧᐨ ᑲᑭᓇ ᐊᐃᐧᔭ.  ᐅᐦᐅᐁᐧ 
ᓂᑕᓄᑭᐃᐧᓂᓇᐣ ᐁᐃᐧᒋᑐᔭᐠ ᑲᐧᔭᐠ ᒋᑭᐅᓇᑭᑌᐠ ᐁᑲᐧ ᒋᒥᓄᓭᐠ ᐃᐡᑯᑌᐃᐧ ᐱᒧᒋᑫᐃᐧᐣ ᑲᔭᐸᒋᑐᔦᐠ ᐁᑲᐧ ᑲᐧᔭᐠ ᒋᐱᑕᒪᑯᔦᐠ 
ᐃᐡᑯᑌ ᐁᑲ ᑲᔦ ᐊᐱᐨ ᒋᐡᐸᑭᐣᑌᐠ. 
 
ᑲᐧᔭᐠ ᓇᓇᐣᑕᑭᑫᐣᑕᐣ 
ᑭᑕᑭᓇᓇᐣᑕᑭᑫᐣᑕᐣ ᐊᓂᐣ ᑲᐃᔑ ᑲᑫᐧᑕᓂᐊᐧᐠ ᐅᐦᐅᐁᐧ ᐁᑲᐧ ᑫᑭᐣ ᒋᑭᐊᔑᑕᑭᓯᔭᐣ. ᑭᑕᑭ: 

• ᐊᐧᐸᐣᑕᐣ ᐦᐊᔾᒍᕑᐅ ᐊᐧᐣ ᐅᒧᐡᑭᓀᐱᐦᐃᑲᓂᐊᐧ ᐃᐦᐃᒪ ᐱᐊᐧᐱᑯᐠ OEB ᑲᐃᔑ ᑎᐸᒋᒧᐊᐧᐨ; 
• ᐃᐧᑕᐣ ᑫᑭᐣ ᒋᑭᓇᑲᒋᑐᔭᐣ ᐊᓂᐣ ᐁᓂᓯᓭᑭᐣ ᐃᐁᐧᓂᐊᐧᐣ ᑲᓂᐸᑭᑎᓇᒧᐊᐧᐨ OEB ᐯᐸᓇᐣ ᐅᐦᐅᐁᐧ ᐅᐣᒋ; 
• ᑲᓂᐃᐡᑲᐧᔭᓂᐊᐧᐠ,  ᒋᓇᓇᑕᑭᑫᐣᑕᒪᐣ ᐊᓂᐣ OEB ᑲᐃᔑ ᐅᓀᐣᑕᒧᐊᐧᐨ ᐃᐦᐃᒪ ᐱᐊᐧᐱᑯᐠ. 

ᑭᐡᐱᐣ ᑫᑭᐣ ᐃᐦᐃᒪ ᐅᐃᐧᔑ ᐃᐧᒋᒋᑫᔭᐣ (ᒋᐊᔑᑕᑭᓯᔭᐣ) ᑲᑕᓯᐣᒋᑲᓂᐊᐧᐠ, ᑭᑲᒧᐡᑭᓀᐱᐦᐃᑫ ᒋᐊᔑᑕᑭᒥᑯᔭᐣ ᐃᐦᐃᒪ OEB ᐁᑲ 
ᒪᔑ ᒥᑕᓯ ᑭᔑᑲ ᐅᐦᐅᐁᐧ ᐯᐸᐣ ᑲᑭᐃᔑ ᒪᓯᓇᐦᐃᑲᑌᐠ ᐃᐧᐣᑕᒪᑫᐃᐧᐣ, ᓇᐣᑕ ᑭᐡᐱᐣ ᐊᒥᑫᐃᔑ ᒪᒋᒋᑲᑌᐠ ᐅᐦᐅᐁᐧ 
ᑕᓯᐣᒋᑫᐃᐧᐣ, ᐁᑲᐧ ᑲᐃᐧᐣ ᐃᐧᐣᑕᒪᑫᐃᐧᓇᐣ ᑲᒥᓂᑯᓯᐣ ᐅᐦᐅᐁᐧ ᑲᐃᐧ ᑕᓯᐣᒋᑲᓂᐊᐧᐠ. ᑭᐡᐱᐣ ᐁᑲ ᐅᐃᐧ ᐊᔑᑌᑕᑯᓯᔭᐣ ᔕᑯᐨ ᐅᐃᐧ 
ᐸᑭᑎᓇᒪᐊᐧᑕᐧ ᑭᑎᓀᐣᑕᒧᐃᐧᓇᐣ ᐊᐦᐊᐁᐧᓂᐊᐧᐣ ᐅᑕᐱᑕᒪᑫᐠ ᑲᐃᐧ ᐱᓯᐣᑕᒧᐊᐧᐨ ᐃᐁᐧᓂ ᒧᐡᑭᓀᐱᐦᐃᑲᓂᓂ, ᑭᐸᑭᑎᓇᒪᑯ 
ᒋᒪᓯᓇᐦᐊᒪᐣ ᑭᑎᑭᑐᐃᐧᓇᐣ, ᑕᐊᓯᑕᑭᒋᑲᑌ ᐊᐱ ᑕᓯᐣᒋᑲᓂᐊᐧᐠ. 
 
OEB ᑲᐃᐧᐣ ᐅᑲ ᐅᓀᐣᑕᓇᐊᐧᓯᐣ ᔓᓂᔭᓂ ᐊᐃᐧᔭᐣ ᒋᐃᐧᐣᑎᓯᓂᐨ ᐅᐦᐅᐁᐧ ᑲᐃᐧ ᑕᓯᐣᒋᑲᓂᐊᐧᐠ ᐊᐦᐊᐁᐧᓂᐊᐧᐠ ᐦᐊᔾᒍᕑᐅ ᐊᐧᐣ 
ᐃᐁᐧᓂ ᐁᑕ ᐁᐃᔑ ᑲᑫᐧᑌᐊᐧᐨ ᒋᐊᐣᒋᑐᐊᐧᐨ ᑲᐃᔑ ᑎᐸᐦᐃᑲᓂᐊᐧᐠ ᐃᐦᐃᒪ ᐅᐣᒋ OEB ᑲᐃᔑ ᐅᓇᒋᑫᐊᐧᐨ.  
 
ᑭᔭᐱᐨ ᓇᓇᐣᑕᑭᑫᐣᑕᐣ 
ᐃᐦᐃᐁᐧᓂᐊᐧᐣ ᑲᐃᐧᐅᓇᑭᒋᑫᐊᐧᐨ ᐊᐦᐊᓂᐊᐧᐠ ᐃᐧᓇᐊᐧ ᐦᐊᔾᒍᕑᐅ ᐊᐧᐣ ᐃᐡᑯᑌ. ᐊᓯᒋᐱᐦᑲᓯᐊᐧᐠ ᐯᔑᐠ ᐃᐦᐃᒪ ᓂᔭᓇᐣ ᑲᐊᔭᑭᐣ 
ᑭᑎᐡᑯᑌᐃᐧᒪᓯᓇᐦᐃᑲᓂᐠ. ᐃᐦᐃᐁᐧ ᓂᑕᑭᑕᓱᓇᐣ ᑲᐃᐧᑕᓯᒋᑲᑌᐠ EB-2013-0142. ᑭᐡᐱᐣ ᑭᔭᐱᐨ ᐅᐃᐧᓇᓇᐣᑕᑭᑫᐣᑕᒪᐣ ᑲᐃᐧ 
ᑕᓯᐣᒋᑲᓂᐊᐧᐠ, ᐅᐃᐧ ᓇᓇᐣᑕᑭᑫᐣᑕᒪᐣ ᐊᓂᐣ ᑫᐃᔑ ᒪᓯᓇᐦᐊᒪᐊᐧᑕᐧ ᓇᐣᑕ ᐅᐃᐧ ᐊᔑᑕᑭᓯᔭᐣ, ᓇᐣᑕ ᐅᐃᐧ ᐊᐧᐸᐣᑕᒪᐣ ᐯᐸᐣ 
ᐅᐦᐅᐁᐧ ᑲᐃᐧᑕᓯᐣᒋᑲᓂᐊᐧᐠ ᐅᐣᒋ, ᓇᓇᐣᑎᓇᐣ ᒧᐡᑭᓀᐱᐦᐃᑲᐣ ᐃᐦᐃ OEB 
ᐱᐊᐧᐱᑯᐠ: www.ontarioenergyboard.ca/notice. ᑲᑭᐃᑭᐟ ᑲᔦ ᐃᐦᐃᒪ ᑲᑎᐸᐦᐃᑫᐊᐧᐨ ᑲᐃᔑ ᐃᐧᒋᐦᐃᐁᐧᐊᐧᐨ 1-877-
632-2727 ᑭᐡᐱᐣ ᐊᔭᔭᐣ ᑲᑫᐧᑌᐃᐧᓇᐣ.  
 
ᑲᒪᓯᓇᐦᐃᑲᑌᐠ ᑕᓯᐣᒋᑫᐃᐧᐣ 
ᑲᐅᓇᐱᑕᒪᑫᐊᐧᐨ ᐅᑭᐅᓀᐣᑕᓇᐊᐧ ᑲᒪᓯᓇᐦᐃᑲᑌᓂᐠ ᑕᓯᐣᒋᑫᐃᐧᓂ ᒋᑭᐊᔭᒪᑲᓂᓂᐠ. ᑭᐡᐱᐣ ᑲᐱᓯᐣᒋᑲᑌᐠ ᑕᓯᐣᒋᑫᐃᐧᐣ 
ᒋᑭᐊᔭᒪᑲᐠ, ᑲᑭᒪᓯᓇᐦᐊᒪᐊᐧᐠ ᐊᐁᐧᓂᐊᐧᐠ OEB ᒋᐃᐧᐣᑕᒪᐣ ᐊᓂᐣᑕᐡ ᐁᐃᐧᐣᒋᓀᐣᑕᒪᐣ. 
 
ᑲᐊᔭᑲᐧᒥᓯᐃᐧ ᑲᓇᐁᐧᓂᒥᑎᓯᓇᓂᐊᐧᐠ  
ᑭᐡᐱᐣ ᐃᔑ ᒪᓯᓇᐦᐊᒪᑫᔭᐣ ᓇᐣᑕ ᒪᓯᓇᐦᐅᑎᓯᔭᐣ ᒋᐊᐣᑕᐃᐧ ᐱᓯᐣᒋᑫᔭᐣ, ᑭᐃᐧᓯᐃᐧᐣ ᐁᑲᐧ ᑭᒪᓯᓇᐦᐃᑲᐣ ᑲᑭ ᒪᓯᓇᐦᐊᒪᐊᐧᑕᐧ 
OEB ᑕᒪᓯᓇᐦᐃᑲᑌ ᐁᑲᐧ ᐃᐦᐃᒪ ᑕᓇᑲᐧᐣ OEB ᐱᐊᐧᐱᑯᐠ. ᔕᑯᐨ, ᑭᑕᑭᑕᓱᐃᐧᐣ, ᑲᐃᔑ ᑲᐯᔑᐱᑲᓯᔭᐣ ᐁᑲᐧ ᑭᐱᐊᐧᐱᑯ 
ᐃᐧᓯᐃᐧᐣ ᑲᐃᐧᐣ ᐃᐦᐃᒪ ᑕᓇᑲᐧᓯᓄᐣ. ᑭᐡᐱᐣ ᑲᐊᓄᑭᐃᐧ ᐱᒧᒋᑫᔦᐠ, ᑲᑭᓇ ᑭᑕᔭᓂᐊᐧ ᑕᓇᑯᒋᑲᑌᐊᐧᐣ. ᑭᐡᐱᐣ ᑲᑭ 
ᒧᐡᑭᓀᐱᐦᐃᑫᔭᐣ ᒋᐊᔑᑌᐣᑕᑯᓯᔭᐣ, ᑲᑭᓇ ᑭᐃᐧᐣᒋᑫᐃᐧᓇᐣ ᑕᓇᑯᒋᑲᑌᐊᐧᐣ.  
 
ᐅᐦᐅᐁᐧ ᑲᐃᐧ ᑕᓯᐣᒋᑲᓂᐊᐧᐠ ᐃᐦᐃᒪ ᑕᐃᐧᐣᒋ ᐱᒥᐣᔕᐦᐃᑲᑌ ᑲᐃᔑ ᒪᓯᓇᐦᐃᑲᑌᐠ 78 ᐊᐣᑌᕑᐃᔪ ᐃᐡᑯᑌᐃᐧ ᐅᑕᐱᑕᒪᑫᐃᐧ 
ᐅᓇᒋᑫᐃᐧᐣ, 1998, S.O. 1998 c. 15 (ᐅᓇᒋᑫᐃᐧᐣ B). 

